
     Հոդված 1.  Հայաստանի Հանրապետության 2000 թվականի հուլիսի 6-ի մաքսային օրենսգրքի (այսուհետ` Օրենսգիրք) 105-րդ հոդվածի 6-րդ կետում՝
1) յոթերորդ պարբերությունը «հաջորդող 180 օրերի ընթացքում» բառերից հետո  լրացնել «բացառությամբ մշտական բնակության ժամանող այն ֆիզիկական անձանց, որոնց մշտական բնակության օտարերկրյա պետությունում ստեղծվել է այնպիսի արտակարգ իրավիճակ, որը սպառնում է նրանց կյանքին կամ առողջությանը» բառերով:
 2) լրացնել հետևյալ բովանդակությամբ նոր պարբերությունով. 
«Հայաստանի Հանրապետություն մշտական բնակության ժամանող այն ֆիզիկական անձանց կողմից, որոնց մշտական բնակության օտարերկրյա պետությունում ստեղծվել է այնպիսի արտակարգ իրավիճակ, որը սպառնում է նրանց կյանքին կամ առողջությանը, անձնական օգտագործման գույքը կարող է ներմուծվել Հայաստանի Հանրապետություն՝ որպես մշտական բնակիչ Հայաստանի Հանրապետությունում հաշվառվելու օրվան նախորդող 365 օրերի և հաջորդող 730 օրերի ընթացքում:
Սույն հոդվածում նշված արտակարգ իրավիճակի առկայությունը որոշվում է Հայաստանի Հանրապետության կառավարության կողմից:»: 
Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից: 
. 

Հայաստանի Հանրապետության

